
UUM ONLINE: International Conference On Human And Multimedia Creativity (ICON-HMC) 2017 yang berlangsung selama dua hari menjadi medan
pertemuan antara pengamal industri kreatif dan para penyelidik dari dalam dan luar negara dalam pelbagai bidang yang berunsur kreativiti.

Program anjuran Pusat Pengajian Teknologi Multimedia dan Komunikasi (SMMTC) membincangkan tentang industri kreatif termasuk penemuan, inisiatif
terkini di samping memupuk komuniti yang membantu dalam mempraktikkan strategi industri kreatif.

Selain itu, ICON-HMC menyediakan platform perbincangan antara para penyelidik dan pengamal industri kreatif untuk melontarkan pandangan dan hasil
kajian selain melatih para pelajar mengelola acara berskala besar yang mampu menjadi medan membina kemahiran insaniah mereka.

Menurut Dekan SMMTC, Prof. Madya Dr. Ariffin Abdul Mutalib /CON-HMC menyediakan ruang kepada pelajar, penyelidik dan profesional berkongsi
pengetahuan serta mengambil iktibar daripada pengalaman pakar dalam melahirkan komuniti masa depan yang pintar mengurus.

“Seminar bertemakan Diversification of Creative Confidence mengajak kita semua untuk mengkaiji secara kritis konsep kepelbagaian membina keyakinan
dalam persekitaran multimedia kreatif serta berkongsi perspektif yang pelbagai.

“Kreativiti bukan bakat mistik tetapi kemahiran yang boleh dipraktik dan dipupuk serta boleh ditemui dalam pelbagai bidang," ucapnya sebelum merasmikan
majlis di Dewan Seminar SMMTC.

ICON-HMC membuka peluang kepada para sarjana Malaysia dan pengamal dari seluruh dunia untuk bekerjasama dan memupuk potensi multimedia kreatif,
pemikiran kreatif dan hasil kreatif dalam bidang intelektual.

